
Fit-Tribunal tal-Konsumatur

Joseph Mangion u Bernadette Mangion
Vs
Cini Marbles Co. Ltd. (C87540)

CCT 122/25/MS

7 ta’ Ottubru 2026

It-Tribunal ra l-avviz tar-rikorrenti pprezentat fl-4 ta> Gunju 2025 fejn talbu lil dan it-
Tribunal jordna lis-soc¢jeta intimata thallas is-somma ta’ elf sitt mija u tmenin euro (€1,680),
prezz ta’ wicé tal-granit mixtri minghand is-so¢jeta intimata, liema granit beda jiskura ftit
zmien wara li bdew juzawh, kif spjegat ahjar fl-istess avviz tat-talba.

Ra r-risposta tas-so¢jetd intimata fejn ¢ahdet it-talbiet tar-rikorrenti u qalet illi x-xoghol
minnha ezegwit sar skont is-sengha u l-arti u minghajr ebda ksur tal-kundizzjonijiet
kuntrattwali vigenti bejn is-soc¢jetd intimata u r-rikorrenti, kif spjegat ahjar fl-istess risposta.
Ra l-atti u d-dokumenti koltha tal-kawza.

Ra r-ritratti u l-pendrive esebiti.

Sema’ x-xhieda bil-gurament.

Ikkunsidra:
I1li mirrizulta mill-provi illi £ Lulju tas-sena 2023 ir-rikorrenti marru ghand is-so¢jeta

intimata sabiex jaraw l-ghazla ta’ granit li kellha ghall-bejgh u ghaziu granit ta’ kulur ¢ar.
Huma stagsew jekk il-materjal kienx jiflah ghall-uzu fil-kéina u, skont ix-xhieda taghhom,

ma nghataw 1-ebda twissija dwar il-fatt 1i I-granit kien materjal poruz jew li kien jehtieg
kura partikolari.

Ir-rikorrenti ddecidew li jixtru l-granit u ftichmu mas-so¢jetd intimata ghall-fornitura u t-
tqeghid tieghu bhala wice tal-kéina taghhom, ghall-prezz ta’ €1,680. Ix-xoghol tlesta
 Awwissu tal-istess sena.

Wara li tlesta x-xoghol, ir-rikorrenti marru fil-villegjatura taghhom fil-Mellicha u
sussegwentement siefru *Settembru. Huma bdew juzaw il-k¢ina £ Ottubru. Fil-bidu ta®
Dicembru 2023 innutaw bidla konsiderevoli fil-kulur tal-wic¢ tal-granit, hekk kif dan beda
Jiskura.

Ir-rikorrenti galu li marru jilmentaw mas-so¢jeta intimata f*diversi okkazjonijiet matul
Di¢embru 2023 u anke f*Jannar, Frar u Marzu tas-sena 2024. F’Settembru 2024 baghtu
email u, wara, kellhom komunikazzjoni telefonika mas-so¢jeta intimata fejn gew offruti
trattament b’likwidu sabiex il-wic¢ tal-granit jinbidel fid-dehra tieghu u jigi uniformi fil-
kulur. Ir-rikorrenti ma ac¢¢ettawx din is-soluzzjoni ghaliex huma kienu ghazlu l-granit
proprju minhabba l-kulur éar tieghu u ma xtaqux 1i dan isir aktar skur.

Joseph Mangion ¢ahad 1i meta sar il-bejgh kien gie spjegat lilu li 1-granit kien materjal
poruz jew H kellu jiehu hsiebu b’mod partikolari. Qal i meta staqsa jekk kienx poruz, kien
gie assigurat li kien adattat ghall-k¢ina u ghalhekk fehem li kellu jiehu hsiebu b’mod
normali, kif kien jaghmel bil-wicc 1i kellu qabel. Qal ukoll li huma juzaw il-k¢ina kuljum u
b’mod xieraq. Cahad li Joseph Cini kien tahom xi twissija dwar in-natura tal-granit u cahad
ukoll li kien Joseph Cini [i gdiehom meta marru I-ewwel darba ghand is-soc¢jeta intimata.

Xehdet ukoll Bernadette Mangion li kkonfermat li, gabel ma xtraw il-wic¢ tal-ké¢ina mertu
tal-kawza, huma kellhom wicc iehor tal-granit, ta’ kualur aktar skur, u kienet tichu hsiebu
b’mod normali. Cahdet li l-wi¢¢ l-antik kien mahmug jew imtebba. Ikkonfermat ukoll i
huma kienu gew infurmati i kien hemm materjali ohra, fosthom il-quartz, izda huma riedu
granit u hadd ma galilhom i kellhom jichdu hsiebu b’mod partikolari jew li kien materjal
poruz. Qalet li I-wi¢¢ kienu jnaddfuh b’liquid soap u b’¢arruta.

Xehed ukoll Joseph Cini, li qal li s-so¢jeta intimata kellha open week u kien hemm hafna
nies fix-showroom, izda meta gew ir-rikorrenti kien hu stess li geda lilhom. Qal li huma
wrew ix-xewqa li jaghmiu wic¢ tal-kéina u uriehom is-samples li kellhom ta’ quartz, itham,
¢eramika u granit. Spjega li qalilhom li I-quartz kien l-ahjar materjal, izda r-rikorrenti riedu
granit ta’ kulur car.

Joseph Cini qal ukoll li kien gibed l-attenzjoni taghhom ghali-fatt 1i {-granit huwa materjal
poruz u li kellu jittiched hsiebu ghaliex kien hemm il-possibbilta li jittebba. Qal li r-
rikorrenti hallew depozitu u kienu kuntenti bl-ghazla taghhom.

Wara mar personalment sabiex ikejjel il-k¢ina fir-residenza tar-rikorrenti u, meta mar, ra li
huma diga kellhom granit fil-k¢ina li kien juri xi thajja’. Spjega li dak il-materjal kien
Rosaporino. Wara li saret il-manifattura, is-so¢jeta intimata marret sabiex taghmel -
installazzjoni, izda Joseph Cini ma kienx prezenti waqt it-tqeghid. Qal li 1-granit huwa
poruz u jista’ jittebba u li, meta l-materjal ikun ta’ kulur ¢ar, it-thajja’ jkunu aktar evidenti.

Qal ukoll li, ghalkemm kien hu li geda lir-rikorrenti, ma kienx hu li baghat il-quote bl-email
u ma setax jghid jekk id-dokumentazzjoni nghatatx lilhom personalment jew intbaghtitx
permezz tal-email. Ikkonferma wkoll 1i wara l-ilment taghhom offrielhom trattament sabiex
il-wicé tal-granit jinbidel fid-dehra tieghu.

Ikkunsidra

It-Tribunal jinnota illi hemm divergenza bejn il-verzjoni tar-rikorrenti u dik tas-socjeta
intimata dwar dak li gie diskuss meta sar l-ordni. Ir-rikorrenti jsostnu li Joseph Cini ma
kienx prezenti u li ma nghataw I-ebda twissijiet dwar in-natura poruza tal-granit jew dwar
il-htiega ta’ kura partikolari. Min-naha l-ohra, Joseph Cini xehed li kien hu stess 1i qeda lir-
rikorrenti v li kien spjegalhom li 1-granit huwa materjal poruz u li ghalhekk kellu jittiched
hsiebu.

It-Tribunal, fuq il-provi li ghandu quddiemu, ma jistax jasal ghal konkluzjoni ¢erta dwar
jekk din it-twissija nghatatx verbalment lir-rikorrenti. L-istess jghodd fir-rigward tal-
kwistjoni dwar jekk gewx infurmati dwar mod partikolari kif kellhom jiehdu hsieb il-wice.

Hemm ukoll divergenza dwar il-fattura, it-termini u I-kundizzjonijiet u l-garanzija. Ir-
rikorrenti jsostnu li gatt ma nghataw kopja ta’ dawn id-dokumenti, filwaqt 1i s-socjeta
intimata ssostni li d-dokumentazzjoni kienet inghatat lir-rikorrenti personalment jew
intbaghtitilhom permezz tal-email.

[t-Tribunal iqis li, anke jekk kellu jaccetta li r-rikorrenti ma réevewx il-fattura jew
dokument li kien fih ¢erti termini u kundizzjonijiet, dan ma jiddeterminax wahdu l-mertu
tal-ilment taghhom. Tl-kwistjoni ewlenija tibqa’ jekk giex ippruvat li I-materjal fornut kien
difettuz jew li x-xoghol maghmul mis-so¢jeta intimata ma sarx skont is-sengha u l-arti.

F’dan ir-rigward, it-Tribunal iqis rilevanti li r-rikorrenti kienu esprimew b’mod ¢ar ix-
xewqa taghhom li jkollhom wiéé tal-kéina maghmul mill-granit. Gew murija lilhom
materjali ohra, fosthom il-quartz, izda huma baqghu jinsistu fuq il-granit u ghazlu huma
stess il-materjal u l-kulur tieghu.

Dan ma jfissirx 1i semplicement ghax ghazlu l-granit ir-rikorrenti ghandhom igorru kull
konsegwenza li tista’ tirrizulta. Madankollu, hija ¢irkostanza rilevanti li huma ghazlu
espressament dan il-materjal minkejja li kienu disponibbli materjali ohra u, aktar minn
hekk, huma kienu diga kellhom wic¢ tal-granit fil-kéina taghhom.

It-Tribunal ra wkoll ir-ritratt tal-wic¢ tal-granit li r-rikorrenti kellhom qabel. Mill-istess
ritratt, jidher li anke 1-wi¢¢ precedenti kellu certi thajja’ jew marki. Huwa minnu li, peress 1i
dak il-wic¢ kien ta” kulur aktar skur, dawn kienu ferm ingas evidenti milli huma fuq il-wicé¢
il-gdid, 1i huwa ta’ kulur ¢ar. Din hija ¢irkostanza i t-Tribunal ma jistax jinjora meta
jikkunsidra I-ilment tar-rikorrenti dwar id-dehra tal-wicc il-gdid.

II-fatt li [-wic¢ il-gdid beda jiskura u juri tbajja’ mhuwiex, madankollu, bizzejjed wahdu
sabiex jigi stabbilit 1i I-materjal kien difettuz.

F’dan ir-rigward, it-Tribunal iqis rilevanti s-sentenza tal-Qorti tal-Appell fl-
ismijiet Nicholas u Diana konjugi Grech vs V. Sare’ & Sons Marbleworks Ltd,
moghtija fis-7 ta> Novembru 2013.

F’dik il-kawza, 1i kienet tirrigwarda wkoll ilment dwar irham li kien beda juri tbajja’ wara li
gie fornut u mgieghed, il-Qorti kellha quddiemha prova teknika li kienet tispjega i I-itham
huwa materjal poruz u li t-tbajja’ jistghu jkunu rizultat ta’ kuntatt mal-ilma. I1-Qorti
osservat 1i I-fatt li jidhru t-tbajja’ ma jfissirx, minnu nnifsu, li I-irham huwa difettuz jew ta’
kwalitd hazina.

I1-Qorti osservat ukoll li, meta ma jkunx gie determinat 1i t-tbajja’ kienu kkawzati minn
materjal difettuz jew minn xoghol difettuz, il-qorti ma tistax tibbaza d-decizjoni taghha fuq
semplici possibbilta jew spekulazzjoni. Fil-fatt, fl-imsemmija sentenza 1-Qorti enfasizzat li
l-oneru tal-prova kien fuq l-atturi u li, fin-nuqqas ta’ prova li tikkontradixxi 1-fehma teknika,
il-prezenza tat-tbajja’ wahedha ma kinitx bizzejjed sabiex jigi stabbilit 1i l-materjal kien
difettuz jew li x-xoghol ma sarx skont is-sengha u l-arti.

Din il-konsiderazzjoni hija rilevanti wkoll ghall-kaz odjern.
F’dan il-kaz, it-Tribunal ghandu prova li I-wic¢ tal-granit inbidel fid-dehra tieghu, izda ma

ghandux prova li tistabbilixxi b’certezza x’kienet il-kawza ta’ dan it-tibdil. Il-fatt 1i I-granit
beda jiskura jista’ jkun kompatibbli ma” diversi kawzi. Jista’ jkun li I-wic¢ ma giex issigillat

b’mod adegwat jew li, minhabba n-natura poruza tal-materjal, ilma jew umdita ppenetraw
fil-granit. Jista” wkoll ikun li I-uzu tal-wic¢, inkluz it-tqeghid ta’ borom jew tagnijiet
imxarrbin fuqu, kellu xi effett.

It-Tribunal ma jistax, madankollu, jaghzel wahda minn dawn il-possibbiltajiet bhala 1-
kawza vera tat-tibdil fil-kulur minghajr prova li ssostniha.

I1-fatt Ii I-wicé skura ma jippruvax, wahdu, 1i I-granit kien difettuz meta gie fornut, u lanqas
ma jipprova li x-xoghol ta’ manifattura jew tqeghid ma sarx skont is-sengha u I-arti.

Langas l-offerta maghmula mis-so¢jeta intimata sabiex isir trattament fuq il-wi¢¢ ma tista’
titqies wahedha bhala ammissjoni ta’ responsabbilta jew ta’ difett fil-materjal. Mill-provi
jirrizulta 1i din kienet soluzzjoni li giet proposta sabiex tigi indirizzata I-problema li kienet
ged tigi allegata mir-rikorrenti. Ir-rikorrenti ghazlu li ma jac¢ettawhiex ghaliex huma riedu
jzommu I-kulur ¢ar li kienu ghazlu originarjament.

It-Tribunal iqis ukoll li, anke jekk kellu jassumi li ma kienx hemm komunikazzjoni ¢ara
dwar il-kura li kellha tinghata lill-granit, ir-rikorrenti ma rnexxilhomx jistabbilixxu x’kienet
il-kawza tat-tibdil fil-kulur. Ghaldagstant, in-nuqqas ta’ prova dwar it-twissija ma jwassalx
awtomatikament ghall-konkluzjoni li I-materjal kien difettuz.

Fil-fatt, ir-rikorrenti kellhom l-oneru li jippruvaw li l-oggett li xtraw ma kienx konformi
mal-kwalitd jew mal-uzu mistenni minnu, jew li x-xoghol li sar mis-so¢jeta intimata ma

kienx skont is-sengha u l-arti. Il-provi mressqa ma jwasslux lit-Tribunal sabiex jasal ghal
din il-konkluzjoni.

Ghalhekk, wara li kkunsidra I-provi kollha, it-Tribunal ma jsibx li gie ppruvat li l-granit

fornut mis-soc¢jeta intimata kien difettuz jew li x-xoghol ta” manifattura u tqeghid tieghu ma
sarx skont is-sengha u l-arti.

Ghal dawn il-motivi, it-Tribunal ji¢chad it-talba tar-rikorrenti.

Bl-ispejjez kontra r-rikorrenti.

{ /m .
Dr Michela Spiteri LL.D

Arbitru

